
დადგენილება  № 05/01-608
სსიპ-სოხუმის სახელმწიფო უნივერსიტეტში ახალ კორონავირუსთან დაკავშირებით პრევენციულ ღინისძიებათა განხორციელების მიზნით სასწავლო პროცესის ფორმატის განსაზღვრის შესახებ
,,უმაღლესი განათლების შესახებ“საქართველოს  კანონის 21-ე მუხლის პირველი პუნქტის ,,ს“ ქვეპუნქტის, საქართველოს განათლებისა და მეცნიერების მინისტრის 2013 წლის 3 სექტემბრის №123/ნ ბრძანებით დამტკიცებულისაჯარო სამართლის იურიდიული პირის - სოხუმის სახელმწიფო უნივერსიტეტის წესდების მე-8 მუხლის პირველი პუნქტის ,,უ“ წვეპუნქტის, ,,საქართველოს მთელ ტერიტორიაზე საგანგებო მდგომარეობის გამოხცხადების შესახებ“ საქართველოს პრეზიდენტის 2020 წლის 21 მარტის №1 ბრძანების პირველი და მე-2 მუნქტების, ,,საქართველოს მთელ ტერიტორიაზე საგანგებო მდგომარეობის გამოცხადებასთან დაკავშირებით ღონისძიებათა შესახებ“ საქართველოს პრეზიდენტის 2020 წლის №1 დეკრეტის პირველი მუხლის მე-6 პუნქტის ,,დ“ ქვეპუნქტის, ,,საქართველოს ახალი კორონავირუსის გავრჩელების აღკვეთის მიზნით გასატარებელი ღონისძიებების დამტკიცების შესახებ“ საქართველოს მთავრობის 2020 წლის 23 მარტის №181 დადგენილების მე-3 მუხლის პირველი პუნქტის საფუძველზე
სოხუმის სახელმწიფო უნივერსიტეტის აკადემიურმა საბჭომ დაადგინა:
1. ახალი კორონავირუსის (COVID – 19) შესაძლო გავრცელების პრევენციათან დაკავშირებით სსიპ-სოხუმის სახელმწიფო უნივერსიტეტში (შედგომში უნიერსიტეტი) სწავლა/სწავლების პროცესის უწყვეტობის უზრუნველსაყოფად გამოყენებულ იქნას ელექტრონული სწავლების ონლაინ და კომუნიკაციის სხვადასხვა ფორმები (სსუ-ში და ზოგადად ინტერნეტ სივრცეში არსებული სხვადასხვა ონლაინ პლატფორმები - studlabi, ონლაინ პლატფორმა - ZOOM.US, სოციალური ქსელები);
2. უნივერსიტეტში ელექტრონული სწავლების ფორმები განხორციელდეს 2020 წლის 24 მარტიდან 2020 წლის 21 აპრილამდე;
3. უნივერსიტეტის აკადემიური და მოწვეული პერსონალი ჩაერთოს ელექტრონული ფორმით სწავლა/სწავლების პროცესში;
4. ფაკულტეტების დეკანებმა მაქსიმალურად გამოიყენონ უნივერსიტეტის განკარგულებაში არსებული შესაძლებლობები (როგორც ტექნიკური, ისე პროგრამული) ამ დადგენილების პირველი პუნქტით განსაზღვრული ელექტრონული სწავლების ფორმებით სწავლა/სწავლების პროცესის მიზანმიმართულად წარმართვისათვის;
5. სწავლების პროცესის განხორციელებისა და მონიტორინგის მიზნით ფაკულტეტების დეკანებმა უზრუნველყონ მეცადინეობის ჩატარების ფორმისა და დროის შესახებ ინფორმაციის მიწოდება თითოეული პედაგოგის, სასწავლო კურსისა და აკადემიური ჯგუფის მიხედვით;
6. დაევალოს სსუ-ს საინფორმაციო ტექნოლოგიების განყოფილებას მოახდინოს ზემთაღნიშნულთან დაკავშირებული საინფორმაციო ვიდეო-რგოლების მომზადება და ვებ-გვერდზე განთავსება, საჭიროების შემთხვევაში პერსონალის გადამზადება და პროცესის ტექნიკური მხარდაჭერა;
7. ონლაინ - ლექციები/აქტივობები ჩატარდეს დამტკიცებული ცხრილების დაცვით, ხოლო საჭიროების შემთხვევაში, მოხდეს ინდივიდუალური დროებითი ცხრილების ფორმირება, სასწავლო პროცესის მართვის დეპარტამენტთან შეთანხმებით;
8. დაევალოს თითოეულ პედაგოგს ყოველი ჩატარებული ვიდეო ლექციის დაარქივება, ამასთან მიზანშეწონილად ჩაითვალოს ვიდეო ლექციების განთავსება ინტერნეტ სივრცეში (ეგ. წ. ,,cloud“ სივრცეში), რათა სტუდენტებს მიეცეთ ნებისმიერ დროს ნახვის შესაძლებლობა;
9. ჩატარებული ონლაინ-ლექციების მიმდინარეობის კონტროლი უზრუნველყოს ფაკულტეტების დეკანებმა და საინფორმაციო ტექნოლოგიების განყოფილებამ, ხოლო ჩატარებული ონლაინ-ლექციების ხარისხის მონიტორინგის განხორციელება დაევალოს ფაკულტეტების ხარისხის უზრუნველყოფის სამსახურის ხელმძღვანელებს;
10. ელექტრონული სწავლების ონლაინ და კომუნიკაციების სხვადასხვა ფორმით ჩატარებული ლექციების შესახებ ინფორმაცია ფაკულტეტის დეკანებმა მოხსენებითი ბარათის სახით მიაწოდონ უნივერსიტეტის რექტორს ზურაბ ხონელიძეს და ადმინისტრაციის ხელმძღვანელს ნინო თოფურიძეს ყოველკვირეულ რეჟიმში;
11. წინამდებარე დადგენილების მოქმედება გავრცელდეს იმ პროგრამებსა და სასწავლო კურსებზე, რომელიც თავისი შინაარსითა და სპეციფიკით არ მოითხოვს აკადემიურ პერსონალსა და სტუდენტებს შორის უშუალო (სააუდიტორიო) კომუნიკაციას;
12. უნივერსიტეტის იმ აკადემიურ და მოწვეულ პერსონალს, რომლებიც უძღვებიან და წარმართავენ სასწავლო კურსის სილაბუსით გათვალისწინებულ ლაბორატორიულ მეცადინეობებს და გასვლით პრაქტიკას მიეცეთ რეკომენდაცია მითითებული მეცადინეობები ჩაატარონ სასწავლო პროცესის ჩვეულ რეჟიმში აღდგენის შემდგომ - 2019-2020 სასწავლო წლის მე-2 სემესტრის განმავლობაში;
13. ფაკულტეტებმა უზრუნველყონ წინამდებარე დადგენილებით სტუდენტების ინფორმირება;
14. კანცელარიის უფროსმა უზრუნველყოს ამ დადგენილების გაცნობა დაინტერესებული პირებისა და შესაბამისი სტრუქტურული ერთეულებისთვის;
15. წინამდებარე დადგენილების გამოქვეყნება დაევალოს: ა) ყველასთვის თვალსაჩინო ადგილას (საინფორმაციო დაფებზე) - უნივერსიტეტის კანცელარიას; ბ) უნივერსიტეტის ოფიციალურ ვებ-გვერდზე - უნივერსიტეტის საზოგადოებასთან და მედიასთან ურთიერთობის სამსახურს;
16. დადგენილების შესრულებაზე კონტროლი დაევალოს უნივერსიტეტის ხარისხის სამსახურის უფროსს რომეო გალდავას;
17. დადგენილება ძალაშია გამოქვეყნებისთანავე;
18. დადგენილება შეიძლება გასაჩივრდეს გამოქვეყნებიდან ერთი თვის ვადაში თბილისის საქალაქო სასამართლოს ადმინისტრაციულ საქმეთა კოლეგიაში, (მისამართი - ქ. თბილისი, დავით აღმაშენებლის ხეივანი №64) ან სოხუმის და გაგრა-გუდაუთის რაიონულ სასამართლოში (მისამართი - ქ. თბილისი, პეკინის ქუჩა №29 ბულაჩაურის ქუჩა  №7ა.).

